
	IRIS TUS NEEG KOOM TXOJ KEV KAWM: KEV COJ ZOO NTAWM QHOV KEV PAB CUAM – KEV UA KOM TUS KHEEJ TAU NTXIAJ NTSIM
IRIS PARTICIPANT EDUCATION: PROGRAM INTEGRITY – CONFLICT OF INTEREST

	COV LUS QHIA:
	Daim ntawv no yog muab siv ua qhov lees paub tias tau ua raws li IRIS Qhov Kev Pab Cuam tus neeg uas koom rau txoj kev kawm. Qhov ua kom tiav daim ntawv no tsis yog ib qhov kom yuav tsum tau ua los ntawm Wisconsin State Statute; tab sis li cas los, qhov ua kom tiav daim ntawv no yog ib qho uas IRIS Qhov Kev Pab Cuam txoj cai hais kom yuav tsum tau ua. IRIS Tus Kws Pab Tswv Yim yuav tsum lees paub tias nws tau saib daim ntawv no lawm thiab.

	LUS CIM:
	Yuav tsum muab tas nrho cov ntaub ntawv khaws cia rau hauv tus neeg koom cov ntaub ntawv thiab yuav tsum muab kom tau rau DHS thaum hais kom muab.

	Kev ceev thiab ua kom txoj kev coj zoo ntawm qhov kev pab cuam mus tau zoo dua qub yog ib ntawm cov hauj lwm uas tseem ceeb ntawm qhov yus tus kheej yog tus tswj qhov kev pab cuam xws li IRIS. Kev coj zoo ntawm qhov kev pab cuam, nrog rau lub luag hauj lwm ntawm txoj kev siv tsoom fwv tej nyiaj, yog ib qho tseem ceeb rau txoj kev muaj zog nyob ruaj mus tom ntej ntawm IRIS qhov kev pab cuam. Cov neeg uas koom rau kev pab cuam, cov sawv cev raws cai, thiab IRIS qhov kev pab cuam cov neeg ua hauj lwm muaj lub luag num tseem ceeb los mus nrhiav kom paub thiab daws cov kev ua kom tus kheej tau txiaj ntsim (conflicts of interest). Hauv qab no yog ib cov lus qhia kom koj to taub zoo seb yuav nrhiav kom paub thiab daws txoj kev ua kom tus kheej tau txiaj ntsim li cas. Thov mus saib IRIS Work Instruction Manual Section 10.3 kom paub ntau ntxiv (P-00708A).

	KEV UA KOM TUS KHEEJ TAU TXIAJ NTSIM YOG DAB TSI?

	Thaum muaj ib qho kev ua kom tus kheej tau txiaj ntsim yog thaum ib tus neeg, los yog ib lub chaw ua hauj lwm, tau raus tes pab koj muab kev txiav txim seb yuav muab koj peev nyiaj siv li cas es tau txais txiaj ntsim nyiaj txiag rau nws tus kheej los yog los ntawm qhov kev ua kom tau daim hom phiaj muab kev txhawb thiab kev pab (Individual Support and Service Plan, ISSP). Qhov no kuj yuav txhais tau tias tus neeg los yog lub chaw ua hauj lwm uas pab koj tsim koj daim hom phiaj ISSP tau hauj lwm ua, tau nyiaj, los yog tau lwm yam, xws li tau nyiaj pab them rau nws tej kev noj kej haus txhua hnub. Qhov kev ua kom tus kheej tau txiaj ntsim kheev muaj tshwm sim thaum ib tus neeg kheej los yog chaw ua hauj lwm tuav ntau txoj dej num.

	Saib hauv qab no kom paub ib cov piv txwv ntawm cov kev ua kom tus kheej tau txiaj ntsim. Thov nco cia tias ntawm no tsis yog teev tau tas nrho cov kev ua kom tus kheej tau txiaj ntsim thiab nws tseem muaj cov piv txwv ntau tshaj cov no.


	· Koj tus neeg sawv cev raws cai los yog tus neeg saib xyuas koj siv IRIS peev nyiaj them rau nws ntau tshaj 40 xuaj moos tauj ib lub lis piam los yog 75% ntawm koj peev nyiaj IRIS los ua tus neeg muab kev pab tu koj.

· IRIS Tus Kws Pab Tswv Yim rau koj xa koj mus rau ib lub chaw ua hauj lwm muab kev pab tu hauv tsev uas nws tus txiv yog tus tswv.

· Koj xav yuav koj tus kwv los yog tus tij laug lub lag luam kho vaj kho tsev los mus ua ib tus ntaiv taug rau koj uas yog koj muab koj peev nyiaj IRIS them rau nws.

· Koj tus neeg muab kev pab tu koj yog tib leeg uas muaj lub luag hauj lwm rau txoj kev tsom kwm txog koj kev noj qab haus huv thiab kev kaj huv.

· Koj lub chaw ua hauj lwm muab kev pab tu hauv tsev tseem yuav tus neeg pab tswv yim rau koj los ua hauj lwm rau lawv thiab.


	MUAJ DAB TSI TSHWM SIM YOG TIAS NWS MUAJ IB QHO KEV UA KOM TUS KHEEJ TAU TXIAJ NTSIM?

	Thaum ICA los yog FEA pom tias muaj ib qho kev ua kom tus kheej tau txiaj ntsim, ICA muaj lub luag hauj lwm ua cov hauj lwm nram qab no:

· Ntsib koj los mus saib daim ntawv qhia no nrog koj ntxiv, qhia rau koj txog qhov kev ua kom tus kheej tau txiaj ntsim uas paub tias muaj, thiab teb tej lus nug uas koj muaj hais txog qhov kev ua kom tus kheej tau txiaj ntsim uas paub tias muaj.
· Muab kom tau tej ntaub ntawv los yog tej lus hais txog cov kev sib raug zoo nrog cov neeg muab kev pab tu, cov chaw ua hauj lwm, thiab lwm yam.

· Pab koj nrhiav kom tau tsawg kawg ob txoj kev xaiv los mus daws los yog txo kom txhob muaj cov kev ua kom tus kheej tau txiaj ntsim.

· Pab koj ua kom tau ib daim hom phiaj los mus daws cov kev ua kom tus kheej tau txiaj ntsim.
· Pab koj rau txoj kev nqis tes siv daim hom phiaj los daws qhov teeb meem.
· Tsom kwm taug qab xyuas cov kev ua kom tus kheej tau txiaj ntsim.

	Thaum muaj ib qhov kev ua kom tus kheej tau txiaj ntsim hais txog cov kev txhawb zog thiab cov kev pab rau koj es muab hais qhia rau koj paub, koj muaj lub luag hauj lwm ua li nram qab no:

· Muab tej ntaub ntawv los yog lus tseeb hais txog cov kev sib raug zoo nrog cov neeg muab kev pab tu, cov chaw ua hauj lwm, thiab lwm yam.
· Xaiv ib qhov ntawm cov tswv yim uas muaj rau ntawd los mus daws qhov kev ua kom tus kheej tau txiaj ntsim los yog muab lwm lub tswv yim los mus daws qhov teeb meem uas yog ua mus raws li IRIS Qhov Kev Pab Cuam tsab cai.

· Ua kom tiav cov dej num uas yog koj li hauj lwm nyob hauv daim hom phiaj los mus tshem tawm qhov kev ua kom tus kheej tau txiaj ntsim.

	Thov nco ntsoov teb kom tas phab ntawv uas kom kos npe rau.

	Qhov kuv kos npe rau hauv qab no qhia tias IRIS Tus Kws Pab Tswv Yim rau kuv tau saib daim ntawv no thoob plaws nrog kuv thiab kuv muaj lub cib fim tau cov lus teb rau tas nrho kuv cov lus nug. Qhov kuv kos npe no tseem qhia ntxiv tias kuv to taub cov ntawv saum toj saud raws li tau muab rau kuv pom. Kuv to taub tias yog kuv muaj lus nug txog qhov qhia paub txog txoj kev uas ua kom tus kheej tau txiaj ntsim yav tom ntej kuv nug tau IRIS Tus Kws Pab Tswv Yim rau kuv.

	KOS NPE – Tus Neeg Sawv Cev Raws Cai (Yog muaj)
	Hnub Kos Npe

	
	


	Qhov kuv kos npe rau hauv qab no qhia tias kuv tus kheej tau saib daim ntawv no ua ke nrog tus neeg koom rau kev pab cuam thiab/los yog tus sawv cev raws cai thiab tau muab lub cib fim rau lawv nug tej lus uas lawv muaj. 

	Thov kos rau ib qho hauv qab no:

	 Kev Cob Qhia Thawj Zaug (Initial Orientation)

	 Kev Mus Saib Txwm Xyoo (Annual Visit)

	 Kev Muab Cov Ntaub Ntawv Los Xyuas Dua thiab Kho Rau (Record Review Remediation)

 Kev Daws Txoj Kev Ua Kom Tus Kheej Tau Txiaj Ntsim (Conflict of Interest Resolution)



